
Hamburqda ölkəmizin “yaşıl” enerji təqdimatı
Xəbər verildiyi kimi, sentyabrın 24-də Almaniyanın Hamburq şəhərin-

də “:ind EnerJy HamburJ” konfransı keçirilib� Azərbaycanın enerJeti -
ka naziri 3ərviz ùahbazov tədbirin “ønvestisiyalar və qlobal əməkdaşlıq” 
panelində əsas məruzəçi kimi çıxış edib� 

Nazir bildirib ki, ölkəmiz təhlükəsiz 
iqlimli və enerji təminatlı gələcək üçün 
bərpaolunan enerjini unikal və e൵ektiv 
həll olaraq qəbul etdiyini özünün 2030-cu 
ilədək olan transformativ inkişaf strategi-
yası və bərpaolunan enerjini prioritetləş-
dirən yeni enerji siyasəti ilə təsdiqləyib. 
Azərbaycanın regionda bərpaolunan enerji 
sahəsində investisiya və qlobal əməkdaşlı-
ğı uğurla təmin və təşviq edən ölkə oldu-
ğunu vurğulayan Pərviz Şahbazov deyib: 
“Hazırda münbit sərmayə və əməkdaşlıq 
mühiti sayəsində 2 qiqavat gücündə “yaşıl” 
enerji layihələrimiz beynəlxalq investorlar 
tərəfindən maliyyələşdirilir. 2 milyard dol-
lar civarında investisiya və dünyanın aparı-
cı enerji şirkətləri ilə tərəfdaşlığımız imkan 
verir ki, 2027-ci ilə bərpaolunan enerjinin 
quraşdırılmış gücdə payını 33 faizə yük-
səldək. Bu məqsədlə həmin elektrik stansi-
yalarının şəbəkəyə vaxtında və problemsiz 
inteqrasiyası üçün şəbəkənin gücləndiril-
məsinə Avropa Yenidənqurma və İnkişaf 
Bankı, Dünya Bankı ilə yanaşı, dövlətin də 
maliyyə dəstəyi cəlb olunub.”

Azərbaycanın energetika naziri ;əzər 
dənizinin 157 qiqavatlıq külək enerji po-
tensialı əsasında 2037-ci ilədək beynəlxalq 
enerji şirkətləri ilə mərhələlərlə həyata 
keçiriləcək 18 qiqavatlıq elektrik enerjisi, 
“yaşıl” hidrogen və “yaşıl” ammonyakın 
istehsalı, həmçinin üç “yaşıl” enerji dəh-
lizi layihələri barədə tədbir iştirakçılarına 
məlumat verib. ;əzər–Qara dəniz–Avropa 
“yaşıl” enerji dəhlizi 2040-cı ilədək elekt-
rik enerjisinə tələbatın 50 faiz artacağı, 
hidrogen idxalı ilə bağlı planları və enerji 
təhlükəsizliyi kontekstində Avropa İtti-
faqının strateji marağında olan layihə kimi 
dəyərləndirilib. Eyni zamanda, dənizdə 
külək enerjisi stansiyaları üçün avadanlıq 
istehsalı, hidrogen, enerji saxlama sistem-
ləri, “yaşıl” enerji dəhlizi layihəsi, elektrik 
enerjisi axınının optimallaşdırılması üçün 
Avropanın elektrik enerjisi istehlakçıları-
nın Azərbaycanda istehsal olunan külək 
enerjisi ilə əlaqələndirilməsi üzrə geniş 
əməkdaşlıq imkanları Avropa Külək Ener-
jisi Assosiasiyası və alman şirkətləri ilə 
tərəfdaşlığı inkişaf etdirmək aspektində 

diqqətə çatdırılıb. 
Nazir Azərbaycanın Avrasiya miqyaslı 

“yaşıl” enerji fəaliyyətinin COP29-un dün-
yada “xalis sıfır”a nail olmaq üçün dar bo-
ğazların aradan qaldırılmasını hədəfləyən 
enerji təşəbbüslərini formalaşdırdığını da 
diqqətə çatdırıb. Qeyd olunub ki, 2030-cu 
ilədək regionlararası “yaşıl” enerji bağ-
lantılarının qurulması, qlobal enerjinin 
saxlanılması potensialının altı dəfə artırı-
laraq 1500 qiqavata çatdırılması, 2040-cı 
ilədək 80 milyon kilometrdən çox enerji 
şəbəkəsinin ümumi şəbəkə sisteminə əlavə 
edilməsi və ya təmir edilməsi, hidrogen 
sənayesinin inkişafını nəzərdə tutan “Yaşıl 
Enerji üzrə Zona və Dəhlizlər Öhdəliyi”, 
“Qlobal Enerji Anbarları və Şəbəkələri 
Öhdəliyi”, həmçinin “Hidrogen Bəyan-
naməsi” təşəbbüsləri investisiya axınını 
artıracaq. “Hesab edirik ki, COP28 bərpa-
olunan enerjinin üçqat, enerji səmərəliliyi-
nin isə ikiqat artırılması hədəfini irəli sür-
müşdüsə, COP29 bu hədəflərə nail olmağı 
dəstəkləyən platforma olacaq,”– deyə mə-
ruzəçi əlavə edib.  

Daha sonra tədbir COP29 Sədrliyinin 
enerji keçidinin maliyyələşdirilməsi üzrə 
fəaliyyətinə və Azərbaycanın ənənəvi və 
bərpaolunan enerji növlərini balanslaş-
dıran enerji siyasətinə dair müzakirələrlə 
davam edib.

Energetika naziri Pərviz Şahbazov sö-
zügedən konfransın “Enerji keçidi dövrün-
də” adlı panel iclasındakı çıxışı zamanı isə 

ölkəmizin Avropaya “yaşıl” enerji ixracı 
siyasəti ilə bağlı fikirlərini bölüşüb. Qeyd 
olunub ki, növbəti � il ərzində yaradılacaq 
azı 7 qiqavat “yaşıl” enerji güclərinin 70 
faizindən çoxu ixraca yönəldiləcək, bu 
məqsədlə Avropaya müxtəlif marşrutlarla 
enerji təchizatının yeni xəritəsi tərtib edi-
lib.

Nazir “köhnə qitə”yə ;əzər–Qara də-
niz–Avropa sualtı kabel xətti ilə ilkin mər-
hələdə 4 qiqavat, Naxçıvandan isə 1 qiqa-
vat bərpaolunan enerjinin ixracı ilə yanaşı, 
;əzərdən və Mərkəzi Asiyadan da elektrik 
enerjisinin Türkiyə və Avropaya ötürülmə-
si perspektivinə malik Azərbaycan–Tür-
kiyə–Avropa “yaşıl” enerji dəhlizlərinin 
icra vəziyyəti barədə də ətraflı məlumat 
verib. P. Şahbazov, həmçinin yaxın vaxt-
larda “Azərbaycan, Qazaxıstan və Özbə-
kistan arasında “yaşıl” enerjinin inkişafı 
və ötürülməsi sahəsində strateji tərəfdaşlıq 
haqqında Hökumətlərarası Saziş”in im-
zalanacağını, ;əzər–Qara dəniz–Avropa 
“yaşıl” enerji dəhlizinin Mərkəzi Asiyaya 
qoşulması imkanlarının müzakirə edildi-
yini diqqətə çatdırıb: “Bu layihələrin uni-
kallığı ondan ibarətdir ki, həmin dəhlizlər 
bərpaolunan enerji sistemində regionları 
və qitələri əlaqələndirəcək. Avropaya “ya-
şıl” enerjini müxtəlif marşrutlarla  ;əzər 
və Mərkəzi Asiya regionları kimi etibarlı 
enerji mənbələrindən gətirməklə strateji 
missiya yerinə yetirmiş olacaq. Ən önəm-
lisi, Avropada bərpaolunan enerji Şimal 
dənizi və ;əzər dənizi ilə balanslaşdırıla 
bilər. Bütün bunlar ölkəmizin bərpaolunan 
enerji resurslarına transformasiya etmək 
və “yaşıl” enerjinin təchizatında regional 
lider olmaq əzmini nümayiş etdirir.”

 “Yaşıl” enerji dəhlizlərinin COP29 
Sədrliyinin 14 təşəbbüsündən biri ol-
duğunu diqqətə çatdıran P. Şahbazov 
;əzər–Qara dəniz–Avropa Yaşıl Enerji 
Dəhlizi üzrə /iderlər Sammitinin, həmçi-
nin “Mərkəzi Asiya ölkələri üçün İnvesiya 
Forumunun keçirilməsi ilə COP29-un bər-
paolunan enerjinin tədarükü ilə bağlı regi-
onal təşəbbüslərimizə qlobal marağı cəlb 
edən və töhfə verən platforma olacağını 
vurğulayıb. 

 Panel iclasının sonunda biznes sektoru 
və medianın iştirakı ilə Azərbaycanda “ya-
şıl” enerji keçidi və enerji ixracı ilə bağlı 
“dəyirmi masa” və müzakirələr keçirilib.

østiləşmə və ölkənin bitki aləmi

Elm və 7əhsil 1azirliyinin DendroloJiya ønstitutunda &O32�-a həsr 
olunan “øqlim dəyişikliyinin bitki örtüyünə təsiri” mövzusunda seminar 
keçirilib� ønstitutdan bununla bağlı verilən məlumata Jörə, tədbirdə iq-
lim dəyişikliyinin təsirinin elmi əsaslarla araşdırılması, meşə ərazilərində 
Jenofondun qorunması, biomüxtəliÀiyin zənJinləşdirilməsi, ətraf mühitin 
mühafizəsi, nadir və nəsli kəsilməkdə olan növlərin qiymətləndirilməsi, 
təbii ehtiyatlardan düzJün istifadə edilməsi istiqamətlərində Jörülən iş-
lərdən danışılıb�

Seminarda “Abşeronun landşaft dizay-
nının iqlim dəyişkənliyinə əsasən yaradıl-
ması”, “İqlim dəyişikliyi ilə mübarizədə 
Azərbaycan modeli” və s. mövzularda 
dinlənilən məruzələrdə temperaturun qlo-
bal səviyyədə artması səbəbindən ekstre-

mal hava hadisələrin və təbii fəlakətlərin 
tez-tez baş verməsi qeyd olunub. Eyni 
zamanda, bu cür iqlim dəyişikliklərinin 
doğurduğu fəsadlara qarşı mübarizənin 
Azərbaycan modelinin yaradılacağına, bu 
modelin isə      iqtisadiyyatın düzxətli mo-

delindən fərqli olaraq təbii sərvətlərdən və 
məhsullardan uzunmüddətli, təkrar istifadə 
və ya təkrar emal yolu ilə faydalanmasının 
nəzərdə tutulduğu diqqətə çatdırılıb. 

Bildirilib ki, Yer kürəsində meşə yan-
ğınları, sel, tufan, torpaq sürüşmələri, 
quraqlıq kimi hadisələr çoxalıb. Sürət-
lə dəyişən iqlim insanlar üçün sağlamlıq 
problemləri və bir çox heyvan və bitki 
növlərinin nəslinin kəsilməsi təhlükəsini 
yaradıb. Ekosistemlərin qorunması və iq-
lim dəyişikliyinə qarşı mübarizə gələcək 
nəsillərin yaşamaq üçün sabit bir mühitə 
sahib olmasını təmin etmək baxımından 
vacibdir.

İqlim maliyyəsi COP29-un 
önəmli hədəfidir

&O32�-un fəaliyyət Jündəliyində yer alan əsas təşəbbüslərdən biri øq-
lim Maliyyəsi üzrə )əaliyyət )ondunun yaradılmasıdır� Bunu iqtisadiy-
yat naziri Mikayıl &abbarov Dövlət VerJi Xidməti ilə Avropadaxili VerJi 
Administrasiyaları 7əşkilatının birlikdə keçirdiyi .arbon 4iymətqoyma 
üzrə Beynəlxalq )orumda çıxışı zamanı deyib�

İqlim maliyyəsində mövcud olan boş-
luqların aradan qaldırılmasında sözüge-

dən fondun mühüm rol oynaya biləcəyini 
vurğulayan nazir bildirib ki, yeni təsisatın 
kapitalının, əsasən, qalıq yanacaq istehsal 
edən ölkələr, eləcə də neft, qaz və kömür 
hasilatı ilə məşğul olan şirkətlər tərəfindən 
formalaşdırılması nəzərdə tutulur: “Fon-
dun fəaliyyətə başlaması üçün ilkin olaraq 
1 milyard ABŞ dolları məbləğində kapi-
tal toplanması və ən azı 10 donor ölkənin 
ona qoşulması planlaşdırılır ki, fikrimizcə, 
COP29 çərçivəsində bu məsələ əsas müza-
kirə mövzularından biri olacaq”.

BM7 qlobal ekoloji 
təşəbbüsləri dəstəkləyir

(əvvəli 1-ci səhifədə)

Qeyd olunub ki, COP29 Sədrliyinin 
fəaliyyət gündəliyi iqlim sahəsində bütün 
əsas istiqamətlər boyu irəliləmək kimi 
ambisiyalı səyləri təmsil edir və özün-
də enerji, maliyyə, kənd təsərrüfatı, su, 
şəhərlər, insan inkişafı, eləcə də iqlim 
və sülhün qarşılıqlı əlaqəsi kimi bir sıra 
əsas prioritetləri özündə cəmləşdirir. Ma-
liyyənin iqlim fəaliyyətinin mühüm icra 
mexanizmi olduğunu vurğulayan azər-
baycanlı diplomat COP29 Sədrliyinin 
fəaliyyət gündəliyinə daxil olan 14 təşəb-
büs barədə geniş məlumat verib. Həmin  
təşəbbüslərin iqlim fəaliyyətinə önəmli 
töhfə verəcəyi diqqətə çatdırılıb, COP29 
Sədrliyinin qlobal təşəbbüslərinin hazır-
lanması prosesində göstərdikləri dəstəyə 
görə BMT-nin ixtisaslaşmış təşkilatlarına 
minnətdarlıq ifadə olunub. 

Görüşdə  çıxış edən təşkilatın yüksək 
rütbəli nümayəndələri aidiyyəti sahələr 
üzrə COP29 Sədrliyinin qlobal təşəbbüs-
lərinin əhəmiyyətini vurğulayıb və onların 
icrasına dəstək ifadə ediblər.

BMT-nin Nyu-Yorkda keçirilən “Gələ-
cəyin sammiti” adlı konfransda iştirak 
edən İqtisadi İslahatların Təhlili və Kom-
munikasiya Mərkəzinin icraçı direkto-
ru  Vüsal Qasımlı  məruzəsində ekoloji 
problemlərin həllində qlobal çağırışlar, 
iqtisadi-siyasi islahatlar, davamlı inkişaf 
məqsədləri ilə bağlı məsələlərə toxunaraq  
qlobal istiləşmənin 1,5 dərəcə  səviyyəsin-
də saxlanılmasının hər kəsin öhdəliyinə 
çevrilməsi, karbon emissiyasının azaldıl-
ması, “yaşıl” iqtisadiyyata keçidin bütün 
sahələri əhatə etməsi kimi məsələlərin zə-
ruriliyini diqqətə çatdırıb.    

Mərkəzinin icraçı direktorunun sözlə-
rinə görə, sadalanan məqsədləri gerçək-
ləşdirmək isə təşəbbüslərin artırılması və 
icra prosesinə keçidin sürətləndirilməsi ilə 
mümkündür.  COP29 planının təşəbbüslə-
rin artırılmasını nəzərdə tutan birinci is-
tiqaməti bütün tərəfləri iddialı milli planla-
ra və şə൵aflığı təmin etməyə çağırır. İkinci 
istiqamət isə təşəbbüsləri akta çevirməyi, 
ekoloji dəyişikliyə adaptasiyanı qarşıya 
əsas vəzifə kimi  qoyur.

Sonda qeyd edək ki, “Gələcəyin sam-
miti”nin iştirakçıları olan bir qrup xari-
ci QHT, vətəndaş cəmiyyəti təmsilçiləri 
COP29-a ev sahibliyi edəcək Azərbayca-
nın qlobal iqlim dəyişmələrinə qarşı mü-

barizədə mühüm töhfəsini vurğulayan, 
inklüzivliyi müdafiə edən bəyanat yayıb. 
Bəyanatı 22 ölkədən 44 QHT nümayəndə-
si imzalayıb.

“Birlikdə sağlamlaşma: davamlı gələ-
cək üçün inklüziv yollar” adlı bəyanatda 
deyilir: “COP29-a doğru irəlilədiyimiz bu 
günlərdə müzakirələrimizdə və fəaliyyət-
lərimizdə inklüzivliyi prioritetləşdirmək 
vacibdir. Qərarqəbuletmə proseslərində 
bütün tərəflərin mənalı iştirakı “2030-cu 
ilədək dayanıqlı inkişaf sahəsində Gün-
dəliy”in irəliləməsi üçün əsasdır. İqlim 
dəyişmələri hamımıza təsir etsə də, onun 
nəticələri əsasən yerli icmalara və xalqla-
ra, həssas ölkələrə daha çox zərər vurur. 
Buna görə də bu qrupların səsləri yalnız 
eşidilməməli, həm də onlar siyasət və nə-
ticələrin formalaşmasında fəal iştiraka cəlb 
olunmalıdır. Bu, gənclərin, qadınların və 
öndə olan digər qrupların təmsilçiliyinin 
artırılmasını da əhatə edir.

Vətəndaş cəmiyyəti təşkilatları bu səs-
lərin gücləndirilməsində mühüm rol oyna-
yır. Biz müzakirə edən tərəfləri COP29-da 
inklüzivliyi prioritetləşdirməyə və həllərin 
həm ədalətli, həm də bərabər olmasını tə-
min etməyə çağırırıq. Sözügedən həllər 
həm də iqlim böhranının təcili xarakterini 
əks etdirməklə, təxirəsalınmaz və praktik 
olmalıdır.

Biz xüsusilə dünyada iqlim dəyişmələ-
rinin təsirləri ilə mübarizə aparan, uyğun-
laşmaq üçün məhdud resurslara malik olan 
həssas icmalarla həmrəylik nümayiş etdi-
ririk. Vətəndaş cəmiyyəti nümayəndələri, 
beynəlxalq təşkilatlar və iqlim ədaləti fəal-
ları kimi biz müxtəlifliyi, inklüzivliyi və 
gender bərabərliyini təşviq edən gündəmin 
təbliğində COP29 Sədrliyinə dəstək ver-
məyə hazırıq.

Bundan əlavə, biz qadınlar və qızlar 
daxil olmaqla, həssas qrupların və digər 
əsas maraqlı tərəflərin səslərinin iqlim mü-
zakirələrinin mərkəzində olmasını təmin 
etmək üçün COP29 əvvəl, tədbir zamanı 
və ondan sonra yerli vətəndaş cəmiyyəti 
təşkilatları ilə əməkdaşlıq etməyə hazırıq.

İndi qətiyyətli addımlar atmağın vax-
tıdır və biz bütün maraqlı tərəflərlə əmək-
daşlığa hazırıq ki, öhdəlikləri konkret nə-
ticələrə çevirək. Gəlin, bütün insanların 
hüquqlarına hörmət edən və gələcək nəsil-
lər üçün planetimizi qoruyan davamlı bir 
gələcək inşa edək”.

MAQATE ilə əməkdaşlıq genişlənir

Atom Enerjisi üzrə Beynəlxalq AJentliyin baş direktoru Rafael 4rossi 
“X” sosial şəbəkəsindəki hesabında qurumun Azərbaycanla sıx əməkdaş-
lığının Jetdikcə Jenişləndiyini yazıb� 

Baş direktor paylaşımında nüvə enerji-
sini inkişafının sürətləndirilməsi haqqında  
COP28-da qəbul edilən qərara əsaslanaraq, 
Bakıda keçiriləcək COP29-un səbirsizliklə 
gözlənildiyini qeyd edib: “Çünki emissiyasız 
dünyanın təcili olaraq nüvə enerjisinə ehtiya-
cı var. Dayanıqlı enerji gələcəyi istiqamətin-
də çalışarkən Azərbaycanla sıx əməkdaşlığı-
mız davam edir”.  

Qeyd edək ki, 1957-ci ildə “Sülh naminə 
atom” təşkilatı kimi təsis olunan Atom Ener-
jisi üzrə Beynəlxalq Agentlik  nüvə enerji-
sindən sülh məqsədləri ilə istifadə sahəsində 
elmi və texniki əməkdaşlıq üçün dünyanın 
hökumətlərarası forumu kimi fəaliyyət göstə-
rir. Nizamnaməyə görə, agentliyin başlıca 
məqsədi dünyada atom enerjisindən sülh, 
səhiyyə və inkişaf naminə istifadə edilməsi-
ni artırmaq və prosesi tezləşdirmək və onun  
hərbi məqsəd üçün tətbiqi kimi halların qarşı-
sının alınmasını gerçəkləşdirməkdir.   

